
Утлы – кузлы
 гомерем учагы
                                           (хәтер кичәсе)
Чакмагыш  
1 алып баручы: Кадерле укучылар, килг¢н кунаклар! Якташ язучыбыз Марис Назировны‹ х¢тер кичәсен аны‹ бик таныш бер шигыре бел¢н ачабыз.

Чорлар аша ¢рнеп ¿тк¢нн¢рг¢,

Халкым тарихына карадым:

‰ил- давыллы язмыш йомычкадай.

‰илтер¢тк¢н милл¢т корабын.

Сез кайларда, татар угланнары,

‰ан асрыйсыз кайсы илл¢рд¢?!

Кан тартмаса, б¢лки •ан тартадыр,

СЇйл¢ш¢сез нинди телл¢рд¢?!                                                                                                    

 Хөрмәтле якташыбыз, бик күп китаплар авторы, талантлы журналист, Бөтендөнья демократик язучылар оешмасы – Халыкара Пен-клуб әгъзасы, «Игенче» газетасы элекке редакторы, сәләтле оештыручы, хәстәрлекле җитәкче һәм, ниһаять, танылган шагыйрь Марис абый Нәзиров, аның бүген безне‹ арадан кит¿ен¢ Їч айдан артык вакыт ¿тте. Без аны бик юксынабыз h¢м бүген без язучы турында сЇл¢шеп аны‹ тормышы бел¢н танышырбыз.
Якташыбыз И. Смаков башкаруында «Туган авылым» җыры ишетелә (Т.Шәрипов муз., Н.Иделбай сүзләре).

   ™йе, шагыйрьне к¿т¢р¿че, аны шагыйрь итеп танытучы бер шигыре була. Тукай дибез ик¢н, и‹ башта х¢терд¢ “Туган тел” шигыре я‹ара. Туфан, дибез ик¢н, “Бирде дЇнья кир¢кне, еламаска Їйр¢тте, кайсыгызны‹ кулы •ылы – б¢йлисе бар йЇр¢кне” диг¢н юллар иск¢ тЇш¢. ™ якташ язучыбыз Марис Назиров ис¢ ¿зене‹ “Сез кайларда татар угланнары?” исемле ¢с¢ре бел¢н шагыйрьлек биеклеген¢ к¿т¢релг¢н: Очсыз – кырыйсыз сер-моң гөмбәзендә берөзлексез яңа йол-

дызлар кабына, ә кабынганнары үзенең яктылыгы белән бөтен дөнъяны нурлан-

дыра. Шундый йолдызларның берсе иде ул якташыбыз Марис Нәзиров.

2-алып баручы: Марис Назыйф улы 1949нчы елның 4нче августында Үрнәк (Каракөчек) авылында дөнъяга килә. Марисның әнисе Факия Шәрипова – медицина хезмәткәре, әтисе Назыйф Исхаков, Бөек Ватан сугышында яраланып кайтып, тән сыкрауларына карамастан, авылда төрле җаваплы эшләр башкара. Әтисе турында Марис:

             Карт имәнне яшен аткан.

             Бер яфраксыз – күзе йомылган күк.

             Кәүсәсе дә йомычкага юнылган күк.

             Ауган имән.

             Күз алдыма басты атам сыны:

             Бер бармаксыз ике кулы…
             Гәүдәсендә ярчык тулы…
             Имәннәр үстерә әткәм.
 ди шагыйрь «Әткәм сыны» шигырендә.         
(«Һәр игелек әткәй синең төстә» шигыре укыла).

(«Авырганда», «Күңелемә әле кул тимәгән» шигырьләре укыла)

1 а.б.  Шагыйрь иҗатында әти образы үзенә аерым урын били. Бөек Ватан сугышында Мәскәү янындагы алышларда катнашкан яугир ата авыр яраланып, бер кабыргасын өздереп кайткан. Гомер буе үпкәсендә кургаш йөрткән. Шуңа да олы йөрәкле атаның әрнү-сызланулары онытырлык түгелдер.

1 алып баручы: Бөтен нәрсә туган җирдән башлана. Гадәт һәм холык-фигыль дә, максат һәм хыяллар да, язмыш та, тарих та синең өчен шунда языла баш-

лый. Туган якның матур оҗмахка тиң табигате балачактан ук гомерлеккә хәте-

ренә сеңгән булган шагыйрьнең “Балачагым авылы сагындыра” шигырендә автор туган ягын яратып: 

                                  ...Сагындыра балачагым авылы:

                                    Бәпкә үләнле урамнары,

                                     Су буенда үскән таллары,

                                     Ерак юлга озаткан үрләре...,- дип яза.

 2 алып баручы: Ә “Чакмагышым, җиргенәм” шигырендә:

                      “Баллы алан, гөлле ялан,

                       Сандугачлы әрәмә.

                       Иркен иген басулары,

                       Бура тулы гәрәбә.

                       Чакмагышым, җиргенәм,

                       Чыныктырган үргенәм.

                        Балачагым калды шунда

                        Кочаклап яшел чирәм”,-  дип горурланып язды.

(М.Нәзировның “Оныткансыз димә,Чакмагыш...” шигыре)

1 алып баручы: Тынгысыз мәктәп еллары. Яшь иҗатчылар түгәрәгендә иң актив шөгыльләнүче, мәктәп гәзитен оештыручы һәм анда беренче мәкаләләрен бастыручы да ул була.

М.Нәзировның туган мәктәбенә багышлап язган шигыре шулай яңгырый:

                                         Көн дә киләм сиңа җилдәй җилеп,

                                         Каршылыйсың мине нурланып,

                                         Күңелеңдә һәрчак шатлык кына,

                                         Мәңге сүнмәс якын елмаю.

                                         Ничәмә ел синдә белем алдым

                                         Ялыктым, дип бер дә әйтмәдем.

                                         Мәхәббәтем түтәлендә гөлләр

                                         Чәчәк ата сиңа, мәктәбем.

 (М.Нәзиров сүзләренә язылган “Укытучым” җыры башкарыла, Ф.Гасакирова музыкасы.)

2 алып баручы: Мәктәптә укуны тәмамлагач, тормыш юлын сайлау турында уйланулар “Сукмагым” шигырендә ачык чагыла.

                                         Юлга чыктым – туктадым,

                                         Кайсы минем сукмагым?

                                         Уңга китсәм – уңмаммы?

                                         Сулга китсәм сулмаммы?

                                         Борылмыймын уңга да,

                                         Борылмыймын сулга да.

                                         Чигенмимен артка да-

                                         Заман йөге аркада.

                                         Тик турыга сукмагым,

                                         Җиңел юлга чыкмадым.

1 алып баручы: Туган җирнең фатыйхасы белән күп юллар үтә шагыйрь, ләкин сукмагыннан тайпылмый. Бөре педагогия институтында белем ала, Урта Азиянең Кушка шәһәрендә солдат хезмәтен үти. “Кызыл таң” гәзитенең әдәби хезмәткәре, “Тулпар” журналының мөхәррире урынбасары, “Башкортостан” гәзитенең үз хәбәрчесе һәм “Игенче” гәзитенең баш мөхәррире вазыйфаларын башкара...

2 алып баручы: “Шагыйрь турында беләсегез килсә, аның шигырьләрен укыгыз”,- дигән билгеле бер әйтем бар. Шигырьләр бит хис сандыгы, сер сандыгы.

М.Нәзировның шигырьләрендә Ватанга, туган төяккә кайнар сөю тойгысы, дуслык, шәфкатьлелек кебек хисләр чагыла. Аларны укыганда Башкортстан киңлекләре, районның гүзәллеге, авыл тормышы һәм аның эш сөючән халкы күз алдына килә. Әйтерсең лә үзеңне хуш исле дару үләннәргә бай акланнарда, мул уңыш бирүче басуларда саф һава сулаган кебек хис итәсең.

(М.Нәзировның “Туган җиргә сөю уяна” шигыре).

1 алып баручы: Шагыйрь яшәү мәгънәсен аңларга тели. Ул, бу дөнъяга килгән һәркемне бары тик яхшы эшләр генә, яхшы гамәлләр генә башкарырга чакыра.

                                      Ашыгыйк без, ашыгыйк без

                                      Эшләргә гел игелек,

                                      Узсын еллар акбузатта

                                      Изгелеккә күмелеп...

                                      Хөрмәтлик без туганнарны,

                                      Якыннарны, дусларны-

                                      Салкын кышта куеннарда

                                      Җылытыйкчы кошларны, - 

дип язды автор “Ашыгыйк, ашыгыйк” шигырендә.

2 алып баручы: Мәхәббәт… Кеше күңелендә туган иң изге хис. Туган җиргә мәхәббәт. Ата-анага мәхәббәт. Кешеләргә мәхәббәт. Һәм гомере буе эзләгән, омтылган үз ярына мәхәббәт.

             Сөям дисәң, гөлне сөй.

             Гөл-бакчалы илне сөй.

             Ил байлыгы – җирне сөй.

             Жиргә тамган тирне сөй,

             Тир тамызган ирне сөй.

             Меңне сөймә, берне сөй.

             Сине сөйгән… Мине сөй!

Якташыбыз М.Нәзиров – мәхәббәт җырчысы да. Аның иҗаты мәхәббәт белән, моң һәм нур белән мөлдерәмә тулы.

Кыз күңеле берчә – ачык тәрәз,

Томан кунып бәсләнгән пыяла.

Шаяртып әйткән сүздән дә ояла.

Кыз күңеле берчә – туңган елга,

Ул капланган кар белән дә боз белән.

Эретергә кирәк бераз наз белән.

Кыз күңеле берчә – кызган учак,

Бер кабынса – ялкыннары көйдерә,

Газапны да, әй, ләззәтле, дидерә.

Кыз күңеле берчә – кырык тартма,

Һәрберсендә катлам-катлам сер ята,

Азмы егет шунда башын югалта.

Кызларның мин сөям шундыйларын:

Башны югалттырганын, усалын,

Көйдергәнен, ялкын чәчеп, учагы.

Танылган композитор Ф. Гасакирова иҗат иткән көй ишетелә.

1 а. б. Җыр агыла. Без барыбыз

        Аның көче җирендә.

        И сихерче моң! Мәңгелекнең
        Тылсымы яшидер синдә.

2 а. б. Таңда былбыл сайравыннан

        Кыя – таулар ишеләме ?

        Чишмәләрдән  ком – ташларны

        Эретерлек наз киләме ?

1 а. б. Җыр агыла. Без барыбыз

        Аның көче тәэсирендә.

        И илаһи моң ! Мәңгелекнең
        Тылсымы яшидер  синдә …
 «Җырламыйча ничек түзим, Туган телдә җыр тугач».

2 а. б. «Шигырь белән музыка алар, чыгышлары ягыннан, үзара кардәшләр дияргә була…Җыр, шигырь һәр шагыйрьнең якын юлдашы ул…Безнең күңелебездәге музыка, якын кардәшебез кебек булып, безнең белән бергә яши», - дип язган Х.Туфан.

Ә   якташыбызның күп шигырьләре, күңелдә яшәп кенә калмыйча, җыр шикелле агылып тора, күңелгә моң булып үтеп керә. Аның бик күп шигырьләренә танылган композиторлар көйләр язганнар. З.Мамалимов,

 В. Мөхәмәдиев, Э. Фәйзуллина, Ф. Ишморатов, Ф.Абдраков, Н. Даутов һ.б. Ә шагыйрьнең талантлы композитор Фәүзә Гасакирова белән тудырган иҗат җимешләре күпләрне әсир итә.»Очмыйча син түзеп кара», «Син яшисең, димәк», «Хәерле көн», «Әткәемнең каты куллары», «Чакмагышым – язмышым» җырлары күпләргә таныш.Шулай булмый ни?! Мәңгелек мәхәббәт хисен, сөю сагышларны бары тик җырлар аша гына тулы аңларга, тоярга мөмкин. Шуның өчен дә шигырь белән музыка кушылуын сәнгатьтә хисләр чагылышының югары ноктасы, диләр.

 (М.Нәзиров сүзләренә язылган “Очмыйча, син, түзеп кара” җыры башкарыла,   Фәүзә Гасакирова музыкасы).

1-алып баручы: Шагыйрьлек – Тәңре тарафыннан язылган язмыштыр ул.

Шагыйрь ул – җәмгыятьне алга әйдәүче, рухи сизгер җаны, үтемле сүзе белән кешелекне дәвалаучы табиб та, акыл иясе дә.

Шагыйрь Марис Нәзиров үзенең тырышлыгы, уңганлыгы белән зур уңышларга, дәрәҗәләргә иреште, зур танылу алды. Бу турыда аның “Кайтып киләм” шигы-

рендә менә нинди юллар бар.

                                              Озын юллар үттем мин,

                                              Төпсез диңгез кичтем мин.

                                              Уймак кадәр йөрәктә
                                              Илттем хәтәр көчне мин.

                                              Дуслар эзләп таныштым,

                                              Дошман күрсәм – алыштым.

                                              Меңнәр белән аерылдым,

                                              Меңнәр белән кавыштым.

                                              Тик тапмадым, туган як,

                                              Сиңа тиңдәш йорт – җирне...

2 а. б. Әйе, шагыйрьлек Тәңре тарафыннан тәкъдиргә язылган язмыштыр. Шагыйрь ул җәмгыятьне алга әйдәүче рухи көч, сизгер җаны, үтемле сүзе белән кешелекне дәвалаучы табип та , акыл иясе дә.

2 а. б. Алып китә калса язмыш төрле якка,

         Югалмабыз,  күңел хуш булса.

         Очрашырбыз әле , курешербез әле,

         Юраганнар әгәр юш булса.

1 а. б. Очрашырбыз әле, күрешербез әле,

           Җырларыбыз очар кош булса.

           Әмма үкенербез, күпме еллар узып,

           Зәңгәр хыялыбыз буш булса.

   2 а. б. Кадерле укучылар, кунаклар, шуның белән безнең шагыйрь Марис Нәзировка багышланган хәтер кичәсе тәмам. Игътибарыгыз өчен рәхмәт.

